
° бязательныйБЕСПЛАТНЫЙ Э|

ҪӖТӖК АЧА
Ун ятне пӗлетӗн эс: 
Никама та итлемест. 
Курнӑ-курнӑ та, анчах 
Ун пекки курман пачах. 
НйМ сӑлтавсӑр ҫӗтӗлет, 
Тумне ҫӗрте сӗтӗрет.
Йӗрет, урать, ҫухӑрать, 
Хӑйӗнчен ҫеҫ кӑш т хӑрать. 
Урам тулли кӑшкӑрать:
— Ирӗк парӑр Кашкӑра! 
Каш кӑр-каш кӑр кашаман, 
Каҫма урлӑ каҫайман.



Пӑнкӑльт чӑмрӗ ҫырмана, 
Ҫыр ҫамкине чӑрмалать:
— Ма таса мар пылчӑку? 
Мӗнле ача пулчӗ ку?
Кӗрес пулсан лавккана 
Ун ҫӳресчӗ лӑп кӑна.
Те ишесшӗн урайне:
— Илсе пар лавкка, анне! 
Йӑваланса макӑрать,
Сасси кӑраран кӑра.
Мӗн тӑвасшӑн лавккапа? 
Тумӗ-юмӗ пӗр купа... 
Вӗрентесчӗ тирпее!
Чӗнсе пӑх-ха, вӑл чее: 
Йӗп-йӗпе хӑй, типӗ тет. 
Кӗртейместӗн ӳкӗте. 
Тарӑхакан ачана 
Тӑрӑхлать каш ни Чана. 
Урӑх сасӑ ку ачан — 
Каснӑ лартнӑ ҫурӑк чан. 
Ҫӳҫӗ-пуҫӗ тӑрмаланчӑк — 
Хӑранипе тармаллаччӗ. 
Ҫӗткеленчӗк пулнӑран 
Тумӗ ҫӗтӗлнӗ, куран.
Унӑн, тен, хӑлхи те ҫурӑк 
Вӑрттӑнлӑх ан калӑр урӑх. 
Катемпи пек мелкемес, 
Темшӗн йӗркене кӗмест. 
Ӗнтӗ умӗ ҫурӑк-ҫарӑк.





Ӗнтӗ тумӗ ҫурӑк-ҫарӑк, 
Ӗнтӗ йӗмӗ ҫурӑк-ҫарӑк, 
Ӗнтӗ сумӗ ҫурӑк-ҫарӑк — 
Хӑть патак тытса хӗне. 
Хӑй сисмен те, хайхинне 
Ш ӑтса тухнӑ хӑлхине 
Ҫурӑк ҫарӑк.

— Ҫарӑк, — терӗ Качака,
Тем систерчӗ Ч акака.
— Ҫурӑк... — кулчӗ Сурӑх, 
Ш арламарӗ урӑх.

Ме-е-елкемес! — тет Ҫурӑка
Ик кӗлентӗр — ҫаврака





М ӑйрака,
М ӑйрака та мар — Така.
Ярса тытрӗ те патак 
Так! терӗ,
Ш ӑпӑрт тӑчӗ тепӗртак.
(Така мар пуль ку халь — Так.) 
Лекӗ-и патак ӑна? — 
Такӑнтарчӗ Такана.
Таки тӑрать тӗк кӑна,
Ку выртать пӗр такана. 
Хӑратасшӑн такама 
Ҫухӑрашать тарама.

Ӗнтӗ ҫурӑк такана
Ҫурӑк шывӗ тӑкӑнать, 
Ш арт сиктерчӗ пӑлана, 
Юхса кайрӗ Пӑлана, 
Ҫырма ҫурчӗ ҫурмалла 
Ҫурӑк-ҫарӑк мар яла. 
Хай йӗркесӗр вашт кӑна 
Ларса юлчӗ юшкӑна. 
Пӑхса тӑран уш кӑна 
Ахӑрттарчӗ пӗр кана. 
Ӗнтӗ ҫурӑк-ҫарӑк ял, 
Ӗнтӗ ҫурӑк-ҫарӑк мал, 
Ӗнтӗ ҫурӑк-ҫарӑк кай, 
Кай-кай-кай!..
Ҫурӑк ҫӗр те ҫурӑк ту, 
Пӗр ҫӗрте те ҫук тату.





Ҫурӑк уйӑх пуҫ ҫинче,
Ӗнтӗ ҫурӑк пур тӗнче... 
Хальччен курман тамаша 
Пулса тӑчӗ чӗр нуша!
Мӗн тӑвас ку ачапа?
Мӗн тӑвас усал чаппа?

Ашшӗ-амӑш хурланать: 
«Тӑрӑшни йӑлт харама». 
Ы йхи ҫӗтнӗ кукаҫин:
« Иртӗнтерчӗҫ ытлашши!..» 
Кукамайӗ кулянать:
«Куҫ ӳкерчӗҫ пуль ӑна?» 
Ват асламӑш чупкалать, 
Ват аслашшӗ тӳт калать...

* * *
Ҫичӗ тинӗс леш енчен 
Вӗҫсе килчӗ Ҫӗвӗҫ хурт, 
Никам курман Ҫӗвӗҫ хурт, 
Нихҫан пулман Ҫӗвӗҫ хурт. 
— Ҫӗтӗк кӑмӑллӑ тесе 
Ма тиркес Мелкемесе?
Ачи хамӑрӑн, тӗнчен,
Тӑна кӗтӗр ӳсиччен. 
Ю самалӑх пур саппас: 
Тӳпепе умне саплас, 
Уй-хирпе тумне хӑтлас, 
Кӑмӑлне темпе чутлас?..





Йӗп вӑрринчен йӗп вӑрларӗ, 
Эрешменпе ҫип арларӗ,
Шав ӗҫлерӗ — эрешлерӗ, 
Йӗр йӗрлерӗ — тӗр тӗрлерӗ.. 
Шеп те пулчӗ ун тӗрри, 
Селӗмленчӗ ял варри, 
Чечекленчӗ ял хӗрри — 
Чеченленчӗ ҫав тери! 
Илемленчӗҫ ҫӗр те ту, 
Елккенленчӗ те — тату. 
Хӳхӗм уҫлӑх пуҫ ҫинче, 
Эреветлӗ пур тӗнче!

Капӑр тумлӑ ачана 
Паллаймарӗ те Чана.
Сасси янкӑс халь ачан, 
Ӑмсанать кашни-пӗр чан. 
Тип-тирпейлӗччӗ хӑй питӗ, 
Чип-чиперччӗ сӑнӗ-пичӗ... 
Тавтапуҫ Хурт ҫӗвӗҫе 
Тиркеменшӗн ют ӗҫе!





КУЛӐ

Тӗлӗнтермӗшех ҫав кулӑ: 
Кулӑран хӑрать-мӗн хулӑ, 
Хулӑран хӑрать-мӗн пулӑ 
(Вӗтӗ пулӑ мар, акула!) — 
Ак мӗнле хӑват вӑл кулӑ!

Килес ҫул кула-кула 
Уттарасшӑн эп шкула. 
Пысӑкланӑп кулӑпа,
Тен, танлаш ӑп улӑппа?

ӐСЛӐ КАЧАКА

Кӗтӳ пуҫӗ —
качака, 

Урисем тӑр лачака, 
Мӑйраки те, мӑйӗ те, 
Мӑйӑхӗн ҫук майӗ те...

Ҫӑмӗ тулли курш анак — 
Сехре хӑпӗ курсанах! 
«Мӗнлӗ чӗрӗп ку?» — тесе 
Хӗсӗнетӗп кӗтесе.

Манса кайрӗ кил тӗлне, 
Тара пачӗ ту енне. 
Чикӗл-мекӗл ӳкӗ те — 
Пӗрех кӗмӗ ӳкӗте.

Кӗтӳ пуҫӗ — качака 
Курмӑш пулать патака! 
Ҫӑкӑрпа та илӗртеп,
Кил теместӗп, килӗр теп!

Килӗр, килӗр, килӗр теп ■ 
Ун кӑмӑлне пӗлеп эп.
Эх, качака терчӗ,
Ҫирӗ те вӗҫтерчӗ!

Кӗтӳ пуҫӗ — качака,
Ма вӑй виҫен ачапа? 
Чапа тухӑп тетӗн-и? 
Паттӑр пулӑп тетӗн-и?

Качӑр-качӑр качака 
Итлемерӗ маҫака,
Кӗмест уҫӑ хапхаран — 
Хуса кӗтӗмӗр аран...

Тин ӑнлантӑм сан ӑсна, 
Ҫирӗп кӑмӑллӑ сӑнна:
Эс мана, тара-тара, 
Кӑларасшӑн паттӑра!

АПТРАМАН КӐВАКАЛ

Пӗр мучипе кинемин 
Пулнӑ тӑват кӑвакал: 
Виҫҫӗшӗ — кӑвак,
Пӗри — кӑвак мар,
Пач та ыттисем пек мар 
Тӑваткал!

Виҫӗ кӑвакалӑн 
Пулнӑ тӑват алӑ, 
Тӑваткаллин 
Пулман алли.

Кӑваккисем кӑваклатнӑ, 
Ҫунаттисене тӑратнӑ. 
Тӑваттӑмӗш, Тӑваткал, 
Тӑратман.

Пӗрехмай вӑл тӳснӗ, 
Ӳснӗ, ӳснӗ, ӳснӗ...
Мӗн кӑтартӗ ӳлӗм 
Ҫап-ҫаврака кӳлӗ?..

Пӗр уяр каҫ кӳлӗм 
Кӗтесленнӗ кӳлӗ!

ТАКАМ

Алӑкран ш аккать такам, 
Кантӑкран ш аккать такам.
— Кам ш аккать унта? Такам... 
Пӗр сӑмах пӗлмест Такам.

Мӑрьерен тем кӑш кӑрать, 
Витлесессӗн — вӑшт тарать, 
Хӑй те такамран хӑрать — 
Хӑраман пек ахӑрать.

Выҫӑ-ши хӑй, тутӑ-ши?
Мӗн ҫиет-ши? Утӑ-ши?
Утта ҫисе ямӗ-ши? —
Выҫӗ пӑру амӑш ӗ...

Курӑнмасть те ман куҫа 
Пурпӗр тӗнчипе хуҫа. 
Пур ҫӗре те ӗлкӗрет, 
Йӗкӗлтешет куҫ кӗрет.

Манпа тан ҫӑва кӗрет, 
Манпа тан кӗре кӗрет, 
Манпа тан хӗле кӗрет, 
Манпа тан ҫура кӗрет...

Мӑрьерен кӗре-кӗре 
Кӗр! кӗрлет кӗрекере. 
Мачча ҫинче тустарать 
Килнӗ тус тухса тарать.





Пӑлтӑр-палтӑр ҫаврӑнать 
Пӑлтӑр пулса чарӑнать. 
Килсе тӑкрӗ пӗр купа 
Хӗл тулли шап-шур упа..

Вӑл ҫапла ытла кӑра тӑк 
Эп ӑна кӗҫ хам хӑратӑп! 
Пите сӗртӗм хӑрӑмпа, 
Шуса пытӑм хырӑмпа, —

Кап тытрӑм пӗр ывӑҫ, 
Пулчӗ тӑчӗ чӗр йывӑҫ. 
Силлентерчӗ те ҫиле — 
Вӗҫсех кӗтӗм эп киле!..

Кам пӗлет Такам камне? 
Паллӑ тӑвӑр ҫурӑмне. 
Курӑпин хӑть ҫур сӑнне — 
Тавҫӑраттӑмах камне.

Кам та кам паллать ӑна - 
Ят парсамӑр Такама... 
Чим! А рка чӑмлать такам 
Паллӑ тунӑ пӗр така!





ПЕЧЧЕННИ

Ма пӗччен-ши эп килте? 
Хам сасса кӑна илтеп.

Тантӑшӑм епле пуян! 
Ш утсӑр савӑк вӑл ялан:

Макӑрас чухне кулать —
Пиччӗшӗ хуҫать кулач.

Ш ӑкӑл-ш ӑкӑл тем калать 
Ш ӑллӗ катать шоколад.

Куш ак евӗр чӑрмалать — 
Пурпӗр ҫиет мармелад.

Хыр ҫинчеччӗ манпалан 
Хай татса ларать банан!

Хыр ҫинчен мӗнле анас? 
Аппӑш сӗнет ананас.

Эп, килте пӗр-пӗчченни, 
Ҫисе ҫӳреп печени...

24

ӲКЕРЧӖК
Савӑтра ик-виҫ икерчӗ —
Лар та эс ӳкер ӳкерчӗк. 
Натюрморт? Пейзаж? Портрет? 
Урамра-и е пӳртре?
Урамра паян хитре — 
Иртенпех шап-шур тӗтре. 
Умӑмра пулсассӑн торт 
Ӳкерӗттӗм натюрморт.
Ӳкерес автопортрет —
Тӗкӗр аллӑмра чӗтрет.
Ӳкерес апла тӗтре —
Чунӑма кӗрет кӗтрет.



* * *
Пирӗн пата пускил пычӗ, 
Палляна пӗремӗк пачӗ, 
Петьӑна пашалу пачӗ, 
Пиччене пӳремеч пачӗ, 
Пачӗ-пачӗ, пачӗ-пачӗ... 
Пӑртакран пат печӗ ячӗ:
«Пыл парсамччӗ —

пултӑр парӑм.. 
Пурри пурччӗ-ха — памарӑм.

. »

* * *
Аттепе шыратпӑр йытӑ.
Кун сасси ытла та хытӑ,
Кун — ачаш, ку — аҫа,
Ку, ами, ытла ача.

Аттепе шыратпӑр йытӑ. 
Иӗркипе тиркесе пытӑм: 
Сенбернар, доберман...
Кун пекки нихҫан курман!

Ку — ытла вӑтанчӑк анчӑк, 
Кӑкарсан та ҫук-тӑр шанчӑк. 
Лӑпӑр-лапӑр лабрадор,
Шав чӗтрет хӑй тӑр-тӑр-тӑр!

Кӳршӗрех хавас Мухтарӑн 
М ухтамалӑх пур ҫӑварӗ. 
Чихуахуа
Апчхулатрӗ пӗр хула.

МАКӐРА МАКАР

Пирӗн Макар — макӑра, 
М акӑрашнӑ чух — кӑра. 
Ахӑрма хӑй ахӑрать — 
Ахрӑм пуласран хӑрать.

— Ахӑратӑп, ахӑратӑп! 
А-а-а! Хӑратӑп...
— Эс, тархасшӑн,

шӑппӑн ахӑр, — 
Йӑпатасшӑн шӑкӑр-макӑр.

Пирӗн Макар — макӑра, 
М акӑрни — хӑйне кура. 
М акӑрма хыт макӑрать — 
Вӑкӑр пуласран хӑрать.

— Эпӗ ӑна кӑкаратӑп, 
Вара пурпӗр макӑратӑп!
— Эс этем ӗретлӗ макӑр, -  
Тет аптранӑ ш ӑкӑр-макӑр.

Чарӑнмарӗ ҫав Макар — 
Тарчӗҫ пурте чӑл та пар.
— Ман ҫӑвара чикӗр! — 
Терӗ ҫӑткӑн тигр.

30

